
Danjal av Rana

Páll Poulsen byrjaði sítt trú­
boðaravirksemi í 1963, tá 
hann saman við trimum øðr­
um klaksvíkingum, Jógvani 
Purkhús, Hans Sivertsen og 
Óla á Grømma, fór til Íslands. 
Seinni gekk leið hansara til 
Grønlands, har hann hevur 
virkað í fleiri umførum og í 
mong ár tilsamans. Saman við 
Hans Sivertsen byrjaði hann 
barnalegurnar í Nuuk í 1976 og 
seinastu árini hava Marjun og 
hann bygt upp barnalegurnar í 
Eqaluitfjørðinum, sunnan fyri 
Qaqortoq, millum annað við 
tilfari úr Føroyingahavnini.

Í takkarrøðu síni kunn­
gjørdi Páll Poulsen, at pening­
agávan, 5.000 krónur, skuldu 
brúkast til at gera fótbóltsvøll.

Aftur í ár verður skipað fyri 
barnalegum í Equalitfjørði­
num. 4. til 9. juli eru lega fyri 9 
til 11 ára gomul úr Qaqortoq, 11. 
til 16. juli fyri 11 til 13 ára gomul 
úr Qaqortoq, 18. til 23. juli fyri 9 
til 13 ára gomul av bygd og 25. 
til 30. juli ungdómslega, fyri 
ung 14 til 17 ár.

Marjun Vilhelm og Páll 
Poulsen siga, at tey vóna, at 
fáa nógv hjálparfólk til legur­
nar. Í ár verða nýggju starvs­
fólkahúsini væntandi tikin í 
brúk. 

MARJUN OG PÁLL ÁRSINS 
BORGARAR Í QAQORTOQ
Beint fyri jól vórðu Marjun Vilhelm og Páll Poulsen kosin ársins borgarar í 
Qaqortoq. Tey fingu heiðurslønina fyri teirra stóra virksemi fyri børnini og 
tey ungu í lokalsamfelagnum, segði dómsnevndin

søkir eftir 
journalistum

– at byrja skjótast gjørligt 
í fulltíðarstarvi

UM STARVIÐ
Sum journalistur í Miðlahúsinum arbeiðir tú við at 
gera tilfar til ymisku miðlar okkara, fyrst og fremst 
Sosialin og in.fo. Tú dekkar tað, sum hendir og er 
vakthundur í samfelagnum.

Tú verður partur av eini dynamiskari redaktión, sum 
arbeiðir við tíðindum at kalla allan sólarkringin.

Tað er ein fyrimunur, um tú hevur journalistiska ella 
aðra viðkomandi útbúgving. Tú skalt hava royndir 
við tíðindaflutningi, og tú skalt tora at avdúka tað, 
sum onnur vilja halda dult.

Tú skalt duga føroyskt væl og virðiliga bæði í skrift og 
talu og duga at skriva lætt og livandi og gott føroyskt 
mál.

Arbeiða í toymum

VIT VÆNTA:
• at tú brennur fyri tíðindaflutningi
• at tú hevur dirvi og áræði í tínum arbeiði.
• at tú ert málsliga væl fyri
• at tú hevur góðan telduførleika
• at tú dugir og tímir at arbeiða sjálvstøðugt
• at tú dugir at halda høvdið kalt
• at tú hevur høgt trúvirði og góðan kritiskan sans
• at tú dugir at arbeiða undir trýsti
• at tú dugir at gera av, hvat er viðkomandi 

tíðindaflutningur
• at tú ert klár/ur, tá ein søga skal forteljast

VIT BJÓÐA:
• Eitt fjølbroytt og spennandi arbeiðspláss
• Møguleika fyri í stóran mun at skapa tín egna 

arbeiðsdag
• Góðar starvsfelagar
• Eitt spennandi og áhugavert starv, har eingin 

dagur er líka
• Eitt starv, sum gevur tær innlit í øll viðurskifti í 

føroyska samfelagnum
• Føroya bestu plasering – í Vágsbotni í Havn.

LØN OG SETANARTREYTIR
Talan er um fulltíðarstarv. Starvið verður lønt 
sambært avtalu. Hevur tú spurningar kanst tú 
ringja ella skriva teldupost til Eirik Lindenskov, 
ábyrgdarblaðstjóra á Sosialinum á 216409 og eirikur@
sosialurin.fo

Umsóknir skulu sendast til eirikur@sosialurin.fo

Um Miðlahúsið
Sosialurin, sum er komin út síðani 1927, kemur út tríggjar 
ferðir um vikuna, mándag, mikudag og fríggjadag. Mikudag 
verður Sosialurin borin í hvørt hús í landinum. Tíðindi á FM1 
verða send gerandisdagar klokkan 11, 12, 15, 16 og klokkan 
17. Miðlahúsið hevur eisini drúgvastu roydir við tíðindum 
á internetinum, sum hevur verið ein nátúrligur partur av 
redaktiónini síðani 1997. Miðlahúsið eigur tíðindaportalin 
in.fo, sum telist millum Føroya størstu tíðindasíður. Í 
Miðlahúsinum starvast um 25 fólk.

Malla 104 ár og 
elst í Føroyum

Malla Olsen á Toftum er elsta fólk í Føroyum

Sunnudagin fylti Malla 
Olsen av Toftum, sum er 
elsta fólk í Føroyum, 104 
ár. Familjan var saman til 
føðingardag á dagtilhald­
inum Vesturskin á Toft­

um, har Malla býr. 
Hóast høga aldurin, 

var føðingardagsbarnið 
til staðar og hugnaði sær 
saman við gestunum.

Nógv skip á MEST í Havn og á Skála
Nógv virksemi er 
hjá MEST í Havn 
og á Skála. Ikki 
færri enn 14 skip 
lógu við bryggju 
ella vóru á bed­
ing og í dokk

– Arbeiðini snúgva seg um 
alt frá vanligum viðlíka­
haldsarbeiði til umfatandi 
umvælingararbeiði, skrivar 
skipasmiðjan í tíðindaskrivi. 

Í góðveðrinum mánadag­
in vóru hesi átta skipini á 
MEST í Havn. 

»Katrin Jóhanna«, nýggja 
uppsjóvarskipið, er á MEST 
til umvælingar av gearinum 
ímillum høvuðsmotorin og 
generator og væntast at 
verða liðugur síðst í vikuni.

»Merete Chris« hjá danska 
reiðarínum Peter Madsen 
í Skanderborg. Grabbarnir 
skulu upp og síðani skal skip­
ið á beding til høvuðssýn. 
Væntast at verða liðug seinni 
í mánaðinum. Er í Føroyum 
og hjálpir J & K Petersen 
við at gera botnin fram við 
nýggju atløgubryggjuni.

»Arctic Viking« – hava 
verið í Havn í nakrar vikur til 
meiri umfatanda arbeiði sum 
útskiftan av høvuðsmotori, 
hjálpimotorum og ymiskum 
umvælingararbeiði.

»Hoyvík«, uppsjóvarskip­
ið hjá OCJ – er til umvæling­
ar og klassing av gearinum.

»Norðingur«, uppsjóvar­
skipið hjá JFK, umvælir tur­
binu í høvuðsmotorinum og 
annað umvælingar arbeiði. 

Væntast út aftur síðst í viku­
ni.

»Brimil« er til umvæling 
og viðlíkahald av krana og 
spæli.

»Ritan« er á beding til 
umvælingar í samband við 
skaða av skrúvuni. »Ritan« 
fór av bedingini týsmorgun­
in og bleiv royndarkoyrd fyri 
síðani at fara í rakstur aftur 
týsdagin seinnapartin.

»Rimi«, fóðurflaki hjá 
Bakkafrost á Gulanum, har 
ymiskt umvælingar- og 
viðlíkahaldsarbeiði verður 
gjørt.

Somuleiðis er úr at gera 
á Skála Skipasmiðju. Upp­
sjóvarskipi Høgiklettur er 
í dokkini til aksiltrekk og 
annað. Skipini hjá Royal 
Greenland, »Tasiilaq« og 
»Tuneq« fáa arbeiði gjørt við 
kai eins og »Jens Leon« ligg­
ur við bryggju og fær um­
vælt gearið. »Olga Maria« og 
»Maniitsoq« eru á beding.

Nógv virksemi er á skipasmiðjunum hjá Mest. Hendan mynd er úr Havn mánadagin


